EIGHTH LEGISLATIVE ASSEMBLY OF MIZORAM
(EIGHTH SESSION)

LIST OF BUSINESS

(FOR FIRST SITTING ON TUESDAY, THE 7t SEPTEMBER, 2021)

(Time 10:30 A.M to 1:00 P.M and 2:00 P.M to 4:00 P.M)

OBITUARY
PU ZORAMTHANGA, Hon’ble Chief Minister to make obituary
reference on the demise of the following

members :

PU P.C Zoram Sangliana, Ex-Minister and Former Member of
Mizoram Legislative Assembly.

PU Andrew H. Thangliana, Member of Eighth Mizoram
Legislative Assembly.

QUESTIONS

Questions entered in separate list to be asked.

ANNOUNCEMENT
THE SPEAKER to announce Panel of Chairmen.

LAYING OF PAPERS
PU ZORAMTHANGA, Hon’ble Chief Minister to lay on the
Table of the House a copy of the Report of Comptroller and
Auditor General of India on Finance Accounts 2019-2020
Volume-I, Volume-II and Appropriation Accounts 2019-2020 in
respect of Govt. of Mizoram.

PU LALCHAMLIANA, Minister to lay on the Table of the
House a copy of the followings :

i) The Notifications issued under the Mizoram Goods and
Services Tax Act, 2017 (w.e.f 3.3.2021 - 9.7.2021)

ii) The Mizoram Private Placement Agencies (Regulation)
Rules, 2017.

PRESENTATION OF REPORT
THE SPEAKER to present to the House the Seventh Report of
Business Advisory Committee for the current Session.

MOTION FOR ELECTION TO FINANCIAL COMMITTEES
Motion for Election to Financial Committees to be moved :




i)
ii)
iii)

Pu Vanlalhlana, Chairman, Public Accounts Committee

Dr. K. Pachhunga, Chairman, Committee on Estimates

Pu Ramthanmawia, Chairman, Committee on Public
Undertakings.

Pu L. Thangmawia, Chairman, Committee on Local Fund
Accounts.

LEGISLATIVE BUSINESS
PU LALCHAMLIANA, Minister to beg leave of the House to
introduce “The Mizoram Goods and Services Tax
(Amendment) Bill, 2021”.

ALSO
to introduce the Bill
to move that the Bill be taken into consideration
and to move that the Bill be passed.

H. LALRINAWMA
Commissioner & Secretary.



SPEAKER : “Thil tisualtute chu mi zawng zawng hma ah zilhau rawh,
mi dangte pawhin an hlauh ve theih nan.” 1Timothea 5:20

Vawiin hian kan ram hruaitu duhawm tak tak kal ta te sunna hun kan hmang
ang a, kan sun turte hi Pu P.C. Zoram Sangliana, Ex-Minister leh Pu Andrew H.
Thangliana, Member of 8" Mizoram Legislative Assembly te an ni a, kan House
Leader zahawmtak Pu Zoramthanga sunna hun hmang turin ka sawm e.

PU ZORAMTHANGA, CHIEF MINISTER: Pu Speaker, kan beisei loh leh kan
duh loh ang takin MLA ni lai zahawmtak leh MLA leh Minister lo ni tawh thin te
vawiinah hian sunna neih a ngai ta a, pawi kan ti khawp a. Amaherawhchu mihringte
tumah dam tlang tur kan awm lo a, thi tur kan nih avangin chu
chu kan tawrh thiam a ngai a. A hmasain Pu P.C. Zoram Sangliana chanchin hi sawi
hmasa ila.

Ani hi Ex-Minister a ni a, April Ni 24, 2021(Inrinni) tlai dar 5:20 PM khan
Zoram Medical College (ZMC) ah kum 65 mi niin a boral a.

Pu Ramsanga hi Pu Vanhlira Pachuau Liannghawr leh Pi Saitualthangi
Chhakchhuak te fa pasarih zinga upa ber dawttu niin May Ni 9, 1956-ah Saitual khuaah
alo piang a, an unau hi mipa pali leh hmeichhia pathum anni. Kum 1980, February Ni
21 ah Pi Lalthlamuani d/o Major Thansiama nen inneiin fanu pathum leh tu sawm an
nei a ni.

High School thleng hi Saitual-ah a zir a, chumi hnuah Pachhunga College
atangin BA a zir zova. Lehkha a zir chhungin Student Union-ah te, North Eastern
Region Student Union-ah te leh Mizo Zirlai Pawl-ah te hruaitu a ni thin a. Hetih lai
hian India Sorkar leh MNF ten inremna atana inbiakna an neih lai a ni a, he inbiaknaah
hian MNF thlawp tlattu anih avangin Lung-In pawh a tan phah hial a ni.

Pu P.C. Zoram Sangliana hi a phak tawka kohhran leh khawtlang rawngbawlna
ngai pawimawh mi a ni a, Kum 1983, October Ni 16-ah Indian National Congress (I)
Party a zawm a, MLA atan Congress Party ticket-in Tlungvel Constituency atangin
kum 1987, 1989 leh 1993-ah te thlan tlin a ni a. Kum 1989-ah hian Minister of State
niin heng Department - DP&AR, GAD, SAD, Sport & Youth Services leh Art &
Culture te hneh takin a enkawl a. Kum 1993, 3™ Mizoram State Legislative Assembly-
ah Minister of State ni lehin Social Welfare, Excise & Taxation leh Prison
Department-te a enkawl a ni.

Kum 2008 leh 2013-ah hian Kolasib Constituency atangin Congress Party
ticket-in MLA atan thlan tlin a ni leh a. Kum 2008-ah hian Cabinet Minister niin heng
Department - Tourism, Art & Culture leh Printing & Stationery te hneh takin a enkawl
a. Art & Culture Department a enkawl lai hian a hmalaknain kan Cheraw hmangin
Guinness World Record Mizo ten kan siam a ni.

Pu P.C. Zoram Sangliana hi kum 2014-ah a kal (Kidney) thlak a ni a, in check-
up turin Kolkata Medical Super Speciality Hospital-ah a kal thin a. Ni 14.4.2021-ah a
khawsik avangin Ebenezer Hospital, Aizawl-ah hruai a ni a, hetah hian Covid-19
positive anih thu hriat a ni a, Zoram Medical College (ZMC) lamah enkawl chhunzawm

niin ICU-ah dah a ni a, ni 24.4.2021( Inrinni) tlai dar 5:20-ah khan Lalpa hnenah chawl
turin min kal san ta a ni. Chu chu kan Minister hlui Pu Zoram Sangliana chanchin chu
lo ni se la.

A dawt lehah chuan kan MLA tang lai Pu Andrew H. Thangliana, MLA hi
August Ni 17, 2021 (Thawhlehni) zing lam dar 6:35 khan Ebenezer Hospital, Aizawl-
ah kum 44 mi niin a boral a.

Pu Andrew H. Thangliana hi Pu Samuel H. Thangliana leh Pi C. Lalhmingliani-
te fa upa ber niin October Ni 4, 1977-ah a piang a, pianpui unau mipa pahnih a nei a. Pi
H. Lalromawii d/o H.L. Muanthanga nen inneiin fapa pahnih leh fanu pakhat an nei a,
an chhungkua hian an mahni In Chawlhmun, Aizawl ah an cheng a ni.

Pu Andrew H. Thangliana hian Bethany School, Chaltlang atangin Matric 1
Division-ah a pass a, Higher Secondary-ah Science subject lain Kodaikanal, South
India atangin 1% Division-ah a pass leh a, Indian Insititute of Business Administration
atangin Diploma in Business Administration a zir zo leh bawk a ni.

Pu Andrew H. Thangliana hian kum 2017-ah Zoram Nationalist Party (ZNP) a
zawm a, Kum 2018-a Zoram People’s Movement (ZPM) a pian hnuah ZNP atangin a
inchhung lut a. Kum 2018, Eighth Mizoram State Legislative Assembly General
Election-ah Independent ticket-in Tuirial Constituency atangin MLA atan thlan tlin a ni
a. A hun reilo te chhungin a bial mipuite a ngaihsakin an tan theih tawp a chhuah a, a
bialte tan a chhenfakawm hle a ni.

Pu Andrew H. Thangliana hi a in check-up na CT Scan result atangin a thin
(Liver) ah bawk (Tumor) ni ngeia rin hmuh a nih avangin biopsy la turin July Ni 21,
2021-ah Civil Hospital, Aizawl-ah admit a ni a, amah a chauh deuh avangin biopsy chu
lak a ni ta lova. Civil Hospital atangin August Ni 5, 2021-ah Ebenezer Medical Centre-
ah sawn a ni a, August Ni 13 khan ICU ah dah luh a ni leh a, Doctor leh Nurse ten theih
tawp chhuaha an enkawl lai mekin August Ni 17, 2021 zing lam dar 6:35 khan a Lalpa
hnenah chawl turin min kalsan ta a ni.

Pu Speaker, heng kan Member tanglai leh Minister lo ni tawh te vawiinah kan
han sun ta a, an sunna hun hman a tul ta hi pawi kan ti a, kan ui em em a, a mimal leh
House ang pawhin leh a ram thil ang pawhin kan chan ropui em em a ni tih ka sawi tel
duh ani e. Kalawm e.

SPEAKER : Group Leader-te atangin sawi duh kan awm em? Pu
Zodintluanga Ralte, Member zahawm tak ka sawm e.

PU ZODINTLUANGA RALTE : Pu Speaker, vawiinah Pu P.C. Zoram Sangliana
leh Pu Andrew H. Thangliana te sunna hun kan han hmang tur hi a lungchhiatthlak ka ti
a. A hmasain Pu P.C. Zoram Sangliana chungchang hi ka rawn sawi ang a.

Ani hi a mimal taka min duhsaktu leh min kaihruaitu a ni a, politics a ka luh tirh
atanga awm dan mawi te, kal dan tha te min zirtirtu a ni. A hnung zui hian Mizoram
dung leh vang ka fang chhuak a, motor-a kan chuannaah te thu tha tak tak leh kei
naupang tea politics lut hi min kaihruaitu a ni tih kha ka han sawi hmasa duh a ni.



Tin, ani hi naupan lai atanga ram vei mi, a tak taka kan ramin hma a sawn
theihna turin a rilru leh theihna zawng zawng a seng a. Zirlai anih lai khan rambuai kan
ni a, kan ramin hma a sawn theihna tur atan remna Ieh muanna kan neih a ngai a ni tih
hriain nasa takin hma a la a ni. Tin, nichina kan hriat tawh ang khan, kan ramah remna
leh muanna a awm theihna turin hun rei tak jail-ah a tang a ni. Chumi hnuah remna leh
muanna kan neih theihna tur atan Congress Party a rawn zawm a. Naupang te niin kan
hotuten a potential-te, a thatna te leh a thiamnate hriaa ticket pein MLA-ah candidate-
ah an dah a. Kum 1984-ah khan vanduaithlak takin khatih laia a khingpui PC Party
Candidate, Pu Thawmvunga chu rawng taka a public meeting a nei lai kah hlum a ni a.
Khatah khan election an nei thei ta lo a. Hemi ka rawn sawi chhuahna chhan chu Pu
Speaker, amah hi mi duham lo, mi pamham lo leh ama tan ringawta ngaihtuah mi a ni
lova. Kha inthlanah khan Congress Party khan chak takin sawrkarna an chang a,
sawrkarna an chan tawh hnu khan vawiin ni ang tho hian by-election te hi chu ruling
party ta tura ngaih a ni a. A duh phawt chuan candidate pawh, “hei hi chu ka ding leh
tur a ni” ti sela tuma hnial loha MLA ni ve mai tur kha a ni. Amaherawhchu a inpekna
leh a tlawmngaihnate khan kan senior, inthlana tling ta lo kan hotu dang te kha a kian ta
ani.

Chuvang chu a ni ang, Pathianin malsawmna nasa tak a rawn pe a. Vawi tam
tak thlan tlin niin kan ramah rorelna khawlah Minister-te niin thil tha tam tak a ti a.
Nichina kan House Leader sawi tawh ang khan a hunlaiin Mizoram khawvel hriat theih
turin World Record hial siam thei khawpin hma a rawn la ta a ni.

Tin, politics leh kan ram rorelna piah lamah Pu PC Zoram Sangliana (kei chuan
‘Pa Sang’ tiin ka ko thin a) tluk lohna ka ngah em em mai a. Chhiatni thatniah kei, a
naupang zawk leh ka chhungte damloh niah pawh tawngtai tura rawn kalin, Damdawi
inah pawh a thleng hmasa ber a ni thei zel a; kan tluk lo khawp mai. Tin, khawtlanga
inhmanna, YMA-ah te pawh Joint YMA President te niin, YMCA kan tih, NGO hrang
hrangah pawh ‘tel lohna a nei lo’ ti ila ka sawi sual ka ring lo a ni.

Tin, kohhran lamah pawh a tlangval lai atangin an lawina kohranah pawh nihna
pawimawh zawng zawng a chelh kim deuh vekin ka hria a, a hun tawp thlengin
kohhranah nihna pawimawh tak a chelh a ni.

Tin, sports lamah pawh kan hria a, Football Association-ah patron niin, Hockey
leh pawl hrang hrangah a inhmang a. Sport Minister anih lai khan thil tam tak kan ram
hmasawnna tur a ti a ni. Chuvang chuan, Pu Speaker, Mizoram-in mi bik, mi tlawmngai
kan chan ta hi a pawi ka ti a, a bik takin kan party tan chuan channa ropui tak a ni. A
kalsan tak a chhungte Lalpa’n awmpui zel se tiin duhsakna ka rawn hlan a ni.

Tin, Member zahawm tak Pu Andrew H. Thangliana, ani pawh hi naupang te
anih lai atanga inhria kan ni a, Shillong-ah lehkha zira kan awm laiin a pa hi Master
Degree tiin Nongrim Hills-ah an chhungin an rawn awm ve a, chutih lai chuan naupang
te a la ni a, chuta tang chuan kan lo hmelhriat tawh a ni. Aizawl-a kan rawn chuan
chhuah leh hnuin veng khatah kan awm zui a, a pu Pu H. Thangliana phei chu kan
family tana mi tangkai tak, kan sumdawnnaah pawh min kaihruaitu, sawrkar hnathawk
a nih lai pawha harsatna kan neih leh kan hriatthiam lohte pawh min zirtira min
tanpuitu thin tu an ni.

Zirna lamah chuan Pu Andrew hi lehkhathiam thei em em mai a ni a, politics-ah
hun rei lote a awm chhung pawha hming chher ve hman, a hming chher dan pawh a
bial, Tuirial Bial mipuitena an fak rawn em em mai a ni. Hetiang kan han chan hi a
pawi ka ti a. Future nei tha tak mai, kan ram tana nasa lehzuala hnathawk thei tur anih
laia hun lo taka min kalsan hi a pawi ka ti a. A kalsan tak a chhungte, a nupui fanau
zawng zawngte Lalpa’n malsawmin awmpui zel turin duhsakna ka hlan nghal bawk a
ni e. Ka lawm e, Pu Speaker.

SPEAKER: Member zahawm tak Pu Vanlalhlana i lo sawm leh ang.

PU VANLALHLANA :  Pu Speaker, ka lawm e. Vawiinah hian member kal ta te,
Pu PC Zoram Sangliana leh Pu Andrew Thangliana chanchin tawi tein ka han sawi ve
ang a.

A hmasain Pu PC Zoram Sangliana hi kan hriat angin Saitual-ah a piang a,
Matric thleng Saitual-ah a zir a. A hnuin Pachhunga Colllege-ah a rawn zir zawm a,
chutah chuan keini te nen hian kan intan tlangin kan inkawm tlang chho a, Students’
Union Leader-te kan ni tlang a. Chuvangin, amah hi hrechiang ve thawhkhatah ka
inngai a. Pi Muani nen nen 1980-a an inneih pawh hian Saitual-ah a thian pakhata ding
vein kan han kal a ni.

Pu Zoram Sangliana chanchin hi thlur liin a sawi theih a. Zirlai anih lai
chanchin te, politics-a a chanchin te, khawtlanga a inhman dan chanchin te leh sakhuaa
a inhman dan chanchin tein. A hmasa berin zirlai anih chungchang hi sawi ta ila.

Zirlai anih hun a pumpui thu hian Students Union Leader-in a awm a ni.
Saitual-ah High School a kal laiin MZP hotuah a tang a, Pachhunga College-a a lo kal
hian PU anih atanga BA a zir thlengin Students Union Leader zingah a tel tluan chhuak
zak bawk a. Chumi hnu 1971, 1983-ah MZP General Headquarters-ah thleng Office
Bearer a ni a, North Eastern Students Union, (Hmarchhak Students Union) ah pawh
hruaitu ni reng thin a ni. Chuvangin a zirlai hun pumpui hi zirlai hruaitu niin hun a
hmang a ni.

BA a zo chiah lo nain, ‘pianpui BA’ kan tih ang nihna hi a nei a, mi tam takina
kan tluk loh a ni pha a ni. 1983-ah politics a zawm a, Congress Party a zawm a.
Inkawmngeih viau mah ila ngaihdan inmil lo tak mai kan neih chu, ani hi nationalist a
ni a, kei hi regionalist ka ni a, kan inhmin lo ve ve a ni. Congress Party-ah hian ka hriat
theih chinah thalaiah te, District-ah te, Headquarters-ah te a inhmang a, nihna chi hrang
hrang a nei a ni. Kan ngaihthlak tawh angin MLA-ah vawi nga thlan tlin a ni a. Chu
chuan mi chungchuang a nihzia te pawh a tilang awm e. Minister-te niin a hunlai hian
World Record, Cherawkan hmangin min siampui a ni.

Pu Zoram Sangliana hi Pathian tih mi a ni a, rawngbawltu rinawm tak a ni.
Salvation Army a ni a, a awmna apiangah rawngbawltu pawimawh tak a ni zel a.
Kohhran rawngbawlna kan tihah hian sawmthum laiah a hun tawp thleng khan a tel a
ni. Tin, Pu Ramsanga hi khawtlangah a inhmang nasa em em a. Joint YMA-ah
President-te niin, YMCA te leh Games & Sports lamah te pawh a inhmang nasa em em
a. Pawl (NGO) 27 laiah inhmanna a nei a ni.

Pu Ramsanga hi he House tizahawmtu leh hulumtu, Legislator kan neih zinga
tha ber pawl niin ka hria a. Tum nga thlan tlin a ni hian Assembly-ah pawh hriat reng
tlak hnuhma tam tak a hnutchhiah a ni. Min kalsan ta hi kan ui takzet a. A kalsan tak a
chhungte zawng zawngte, a nupui fanaute leh a chhungte zawng zawng Pathianin
awmpui se tih hi kan tawngtaina a ni e.

Tin, Pu Andrew Hmar Thangliana hi a chanchin tawi te ka han sawi leh ang a.
Pu Andrew-a hi kan hriat angin a pa chu Pu Samuel Thangliana a ni a. October Ni 4,
1970-ah Aizawl Civil Hospital-ah a lo piang a, a naupan tet atangin naupang
bawrhsawm tak niin a thanglian chho a, kum 13 a nihin matric a pass a, a pass naupang
hle a ni. Lehkha zirna lamah a tluang chho hle a, thiam pawh a thiam viau a, matric a
pass hnu hian Kodaikanal-ah pawl 12 tha takin a zo a ni. Doctor nih tum a ni a,
amaherawhchu a kumin a tlinloh avangin a zir ta lova. Tichuan, Delhi lamah zirin BA
exam lai hian a damloh avangin exam pawh a titluantling thei ta lova, BA pawh a zo ta
lova. Amaherawhchu, Business lampang certificate Delhi Business Administration
Institute atangin a nei a ni.

Pu Andrew hi mi zakzum tak, rilru chak tak leh mite tanpui thin mi a ni a, mi
chapo lo, khawngaihna ngah tak mi a ni bawk. Music a ngaina hle a, Mizo zingah
chuan keyboard thiam hmasa pawl a ni awm e. Tin, rawngbawlna lamah pawh a kalna
hle a, Thlarau Thianghlim Crusader Team-ah telin ram chhung bakah ram pawn,
England leh Ireland-ah te rawngbawlin a zin tawh bawk a ni. Kan hriat angin Pu
Andrew hi mi hlemhle lo, mi duham lo tak a ni a, mi inzir mi tak, thil zir chak em em a
ni a, kan Legislature Party tan pawh mi tangkai em em a ni.

Pu Andrew hi thangthar politician zingah chuan ram tana chhenfakawm tur
pawla kan ngaih a ni a, a seat a ruak ta mai hi hriatthiam har kan ti hle a, kan khua a har
hle mai a, a thihna hi ram tana hlohna nasa tak mai niin kan hria a ni. A nupui, a fate, a
chhungte zawng zawng “Lalpa’n awmpui se” tih hi kan tawngtaina a ni e. Ka lawm e,
Pu Speaker.

SPEAKER : Member zahawm tak Pu KT Rokhaw ka sawm ang a.
Amaherawh chu Zawhna & Chhanna hun hi a la ve zel a ni tih kha ka han sawi zawk
duh anie.

PU K. T. ROKHAW : Pu Speaker, ka lawm e. Pu Zoram Sangliana leh Pu
Andrew H. Thangliana te Sunna hun kan han hmang ta mai hi pawi ka ti takzet a.

A hmasain Pu Zoram Sangliana chanchin, kan Chief Minister te, kan
Opposition Leader te, kan MLA te khan chipchair deuhin an rawn sawi tawh na a, tlem
han sawi ve leh ka duh chu, a nuna entawntlak, kei pawh ina ka lo experience tawh han
sawilan ka duh a.

A kum chiah ka hre tawh lova, minister anih lai khan Siaha-ah alo zin a, circuit
house-ah kan va hmu a. Chumi tum chuan nurethei te pakhat hian a lo hmu ve a, “Ka
pu, ration buhfai khulna tur ka nei lova khawngaihin min pe thei ang em?” tiin a rawn
dil a. Tichuan, a thutna atangin room-ah a lut ta thut a, a zung lawk emaw kan ti a,
mahse a lo chhuah khan a wallet phawrhin chu nu hnenah chuan, “ Hei, ka wallet-a ka
neih zawng zawnga note lian ber cheng zanga hi ka pe ang che” a ti a, cheng zanga note



a pe a ni. Pu Speaker, khang hun lai khan MLA te khan Rs. 5,000/- an hlawhin ka hria
a, tichuan cheng zanga note khan buhfai quintal khat chu a lei thei zan a ni. Kha nu
lawm lutuk kha a mittui te a tla hial a. Ka ngaihtuah a, kei ni ta ila, kha cheng zanga
note kha ka pek phal ka ring lo. Chuvang chuan, Pu Zoram Sangliana hi, hmeithaite,
miretheite, miharsate leh dai kil kara mite dinhmun hrechiangtu a ni a, chutiang mite
hmangaih em emtu a ni tih a lan chian em avangin leh chu chu a nuna entawntlak
anihna lai kha ka han sawi lang ni se.

Tin, Pu Zoram Sangliana hi Congress party leader hlun, MLA pawh term nga
lai lo tling tawhin, minister te pawh lo ni hial tawh a ni. Tun term-ah pawh khan
Minister a ni chungin party ticket a chang zo ta lova, chuti chung chuan Congress
party-a mi rinawm tak a ni zui a ni. Tun term election-ah pawh khan Star Campaigner a
ni a, ka bial Palak-ah pawh min lo campaign-pui hial a, chutianga mi rinawm leh
entawntlak chu a ni. Keini, a bik takin chhim lam, Lai, Mara leh Chakma te hi chuan
kan leader bikah kan ngai a ni tih kha ka han sawi duh bawk a. Amah kan chan ta hi
Mizoram tan channa nasa tak a ni.

Tin, Pu Andrew H. Thangliana hi naupang te niin MLA-a thlan tlin a ni a, a
term pawh hmang zo lovin hetiang hian a lo boral ta a ni. A nupui leh fate ka tuarpui
takzet a ni tih kha ka han sawi duh bawk a ni e. Ka lawm e, Pu Speaker.

SPEAKER Minister zahawm tak Pu Lalruatkima ka sawm e.

PU LALRUATKIMA, MINISTER : Pu Speaker, ka lawm e. Vawiinah
he House zahawm tak hian member lo ni tawh mi pahnih Sunna hun kan han hmang
mek a ni a. A hmasain, tum nga zet mai MLA atana thlantlin ni tawh Pu PC Zoram
Sangliana chanchinin ka tan ang a. A chanchin ngaihnawm tak mai, kan House leader
te, kan member zahawm tak-te atangin kan ngaithla a.

Ani hi kan hriat angin, mi thilphal, Pathian tih mi a ni a. A chanchin hi sawi tur
tam tak awmin ka hria a, bial khat kan nih bakah veng khata khawsa tlang kan ni a.
Zirlai pawl hruaitu anih chhunga Zoram ina zalenna a sual laia theihtawp chhuaha a lo
beihna te, chumi hnuah YMA lama theihtawp chhuaha a rawngbawlna te ka ngaihtuah
hian, he House zahawm takah hian ama uina thu han sawi ve tulin ka hria a.

Kan hriat angin, ‘Aizawl West Joint YMA’ kan ti a, khulai joint YMA field khu
a puitlin theihna turin theitawp kan chhuah a, chutah chuan President hun rei tak a ni a,
Joint YMA Secretary niin a hnung ka lo zui ve tawh thin a ni. Chutiang chuan YMA,
Mizoram pawl ropui bera kan neih hi a ngaipawimawhin a ngaihlu thiam em em a, a
dam phawt chuan YMA General Conference pawh kal a thulh ngailo a ni. Chutiang
khawp chuan, mite tanpuina kawngah te, tlawmngaihna kawngah te mite tana
malsawmna ni thin a ni. Tin, hei bakah hian National YMCA Vice President a ni tawh
a, Aizawl-ah YMCA President mawhphurhna pawimawh tak chelh thinin, chutiang
chuan a boral thleng pawh khan YMCA-ah hruaitu mawhphurhna pawimawh tak a
chelh bawk a ni.

Tin, a chanchina sawichhuah tula ka hriata chu, Excise Minister anih lain Zu
khap burna Dan kha an hmang tan a, chu chu sawi nuam pawh a ti a ni. Zu avanga
harsatna kan tawh nasat zia te, kan rama chhungkaw tam tak ina manganna kan tawh

dan te a hmuchiang hlein ka hria a. Term hmasa sorkar ina zu zawrh chungchanga Bill
a rawn putluhah pawh khan, “I awm dawn em?” ka ti a, “Chhuanlam chhe te ka nei ang
a, House ka chhuahsan ang” a ti a. Ka thutna atangin ka va thlir reng a, kha bill kan
sawiho tum khan a tel tluan ve ta lo a ni. Chutiang khawpa mi principle nei a ni a,
chulaia chu he House kaltlang hian sawichhuah ve hrim hrim thain ka hria a.

Tin, Art & Culture Minister anih lai, March Ni 12, 2010 khan, kan ngaihthlak
ang khan, kan thalai mi 10,736 zetin Cherawkan hmangin World Record an siam a ni.
Vawiin ni thleng hian kha world record break theitu kha tumah an la awm lo a ni.

Pa kawm nuam, fiamthu thiam leh thusawi thiam a ni a, kei ngei pawh he House
zahawm taka ka thut ve tan tirhin fuihna leh thurawn tha tak takte min pe thin a ni.
Chutiang chuan India ram leh India ram pawnah te, Assembly Committee hrang hrang
aiawha kan zinnaah te pawh hruaitu nih a tling tak zetin ka hria. Tin, hemi bakah hian a
nupui ngei pawh MHIP General Headquarter-ah pawh President hial ni thei khawp
chhungkua anni bawk a, an chhuanawm nupa takzet a ni. Chutiang ang chuan hunlo
takin, Covid-19 hripui leng avangin harsatna a tawk a, Ropuina ramah chatuana nung
turin min kaisan san ta a ni.

Tin, Member zahawm tak, Pu Andrew H. Thangliana;
Pu Speaker, a thutna lam ka va hawi a, awm leh tur ang tein ka han mitthla a, mahse he
leiah a taksa kan hmu ve thei ta lo a ni. He House hi a khua a har a, a ngui a ni tih pawh
kan hre tlang vek a. Vawiin niah a chanchin, loh theihloha kan sunna te sawichhuaha
ngaihthlak a lo ni ta mai hi a pawi ka ti takzet a ni.

Chutih lai chuan kan hriat tawh angin, Pu Andrew hi mi thilphal tak mai a ni a,
politics khawvelah a zin kawng a zawh tan dawn chauh a, chutih lai chuan taksa
hrisellohnain a tlakbuak avangin he House-ah awm tluan thei lovin a hun a hmang zo ta
hi pawi ka ti tak zet a ni.

Vawiina kan member zahawm takte Pu P.C. Zoram Sangliana leh Pu Andrew
H. Thangliana te hi he House kaltlang hian Pathian-in an kalsan tak an nupui fanaute,
an chhungkhat lainate awmpui se tih hi kan tawngtaina a ni e. Ka lawm e.

SPEAKER : Member zahawm tak Dr. ZR. Thiamsanga ka sawm leh ang.

DR. ZR. THIAMSANGA : Pu Speaker, ka lawm e. Vawiinah he House zahawm
takah kan member lo ni tawhte sunna hun kan han hmang ta mai hi Zoram mipui leh he
House tan hian a lungchhiatthlak hle a ni. Member junior tak ni mah ila vawiinah hian
sawi awm ve tak ka nihna chu, a hmasain Pu P.C. Zoram Sangliana hi Pachhunga
College-a kan kal tirh lai khan Aizawl Venglai-a a awm lai atang tawha lo inzui thin, lo
inkawm thin kan ni a. Pachhunga College-ah te khan MZP hruaitute kan lo ni ho a,
Students Union hruaitute kan lo ni ho tawh a. Tin, hming pawhin kan in ko lo a,
‘thianpa’ tia in ko ngat kan ni. Minister a nih tum pawh khan ‘thianpa’ ka va ti mai a,
chutiang chuan mimal leh chhungkua ang pawh hian kan inngaina hle a ni.

Tin, an nu, Pi Muani hi Health Department lamah te kan thawhpui a lo ni tawh
thin a, chutiang chuan ani te nen pawh hian inpawh taka khawsa thin kan lo ni. A
chanchin tam tak kan sawi kha kan hria a, ka sawi nawn tawh lo ang a, amaherawhchu
Mizoram tana a lo thawh tawh zawng zawng, zirlai a nih lai atang te, MZP a nih lai

atang tawha ram hmangaih taka a rilru, tha leh zung zawng zawng a lo sen tawhna te,
ram hruaitu a nih chhung zawnga a thil tih tam takte, chumi bakah chuan kohhran tana
a inpekna te kha a ropui ka ti a, sawi chhuah loh theih loh niin ka hria.

Tin, chu loah chuan party-a a rinawmna hi a entawntlak ka ti a, party a
chhuahsan ve ngai lova, mi nghet a ni. Chuvang chuan, vawiinah kan han sun ta mai hi
a lungchhiatthlak hle a ni.

Tichuan, Pu Andrew H. Thangliana hi naupangte a ni a, a mizia kan hria a, mi
thil phal, zaidam leh thil zir peih mi a ni. Chuvang chuan, kan la inhrawn rei lova,
tunhmaa inhria kan ni lo na a, he House zahawm taka a chet dan te ka han en hian, tu
huat thu mah sawi ngai lova, House zahawmna hre tlat mi, principle nei tha tak mai,
thil zir peih mi, politics-ah ram leh hnam tana inhmang tan tur chauh, hun lo taka kan
han chan ta hi a lungchhiatthlak a, Zoram hian kan chan nasa hle a ni.

A bik takin a bial mipuite a hmangaihna leh a ngaihsakna hi member dang tam
tak te tan pawha mi entawntlak a nihna a ni a, mi thil phal, bialte tana inpe tak a nihna
hi a ropui ka ti hle a ni. Chuvang chuan, vawiina kan sun tak Pu P.C. Zoram Sangliana
leh Pu Andrew H. Thangliana te, an nupui fanaute, an chhungkua zawng zawngte
‘Pathian-in thlamuanin awmpui se’ tih hi ka duhsakna a ni e.

SPEAKER : Sawi tur kan awm tawh loh chuan, Pu PC Zoram Sangliana, ex-
Minister, Member zahawm tak lo ni thin leh Pu Andrew H. Thangliana, Mizoram
Legislative Assembly-a Member ni lai boral ta te sun nan minute 1 i lo ding ang u.
(Member-te minute khat ngawi rengin an ding a). Awle, i thu ang u le.

Vawiin hian kan sun tak Member zahawm tak tak lo ni tawhte nupui fanau, u
leh nau leh thiante helai hmunah hian an awm a, tin, tv atangin a then chuan an lo thlir
bawk a ni.

Vawiin hian Member zahawm tak tak, Minister zahawm tak Pu R.
Lalchamliana, Covid kaihhnawih avangin doctor-in Session-a tel lo turin a thurawn a, a
absent a ni. Tin, Member zahawm tak Dr. BD Chakma, Guwahati-ah inenkawlin a awm
mek bawk a, Pu Nihar Kanti Chakma pawh Covid-19 avangin a lo kal thei rih lo a ni.
Awle, Zawhna & Chhanna-ah kan kal tawh ang a, Starred Question No. 1, zawt turin
Member zahawm tak Dr. K. Pachhunga ka sawm e.

DR. K. PACHHUNGA : Pu Speaker, Information & Communication
Technology Department changtu Minister zahawm tak chhan atana ka zawhna te chu —

a) ICT Department hian Mizoram Budget sum engzat nge a chan? A hmalakna
tlangpui min hrilh thei em?

a) Online exam chungchangah zirlai ten harsatna an tawk em? tiha nie.

SPEAKER : Chhang turin a changtu Minister zahawm tak Pu Robert
Romawia Royte ka sawm e.

PU ROBERT ROMAWIA ROYTE, MINISTER : Pu Speaker, ka lawm e. Dr.
K. Pachhunga, Lunglei ‘S’ bialtu MLA zahawm tak zawhna chhanna chu-

a) ICT Department tan hian Mizoram Budget, 2021-2022-ah X 459.27 lakh dah a
ni.

ICT Department hmalakna tlangpuite chu:

L State Projects:
a) State Data Centre enkawl;

b) MINECO Internet connection enkawl;
c) Department hrang hrang website enkawl;
d) Computerization of Govt. Offices.

11 Central Projects:

a) Common Service Center hrang hrang enkawl;

b) IT Education for All kalpui,

c) IT infrastructure enkawl;

d) Mobile leh Internet service monitor.

b) “Online exam chungchangah zirlaiten harsatna an tawk zeuh zeuh tih hriat a ni

a, a theih ang anga hmalakpui nghal zel an ni” tih kha ka chhanna a ni e.
SPEAKER : Zawhbelhna zawt turin Dr. Vanlalthlana ka sawm e.

DR. VANLALTHLANA Pu Speaker, ka lawm e. Ka zawhna pakhatna chu

Ni 26/02/2020 khan Pu Lalduhoma zawhna chhanna-ah khan, “mobile signal
chak zawk neih theihna turin hma lak a ni €” tia chhan a ni a. Online exam beitu ten
harsatna an tawk nasa khawp mai a; kan hriat ang khan, phul lem bulah te ring deuh
deuhin kan inbia a ni deuh bawk a. Chu chu, “Eng angin nge hmalak a nih” tih kha ka
zawhna pakhatna ni ta se la.

A pahnihnaah chuan, Bharat Net Phase-1I ah hian khaw 501-ah V-Set dah tur a
ni a, eng chen nge hmalak a nih tawh? Tin, Universal Service Obligation fund-ah khan
mobile tower 246 siam tur a ni a, hma lak chhoh niin ka hria a, hei hi a pawimawh
khawp mai. Online-in lehkha zirte a ni tawh a, chuvang chuan, “eng chen nge hmalak a
nih tawh” tih kha ka zawt a ni e.

SPEAKER : Zawhbelhna zawt turin Member zahawm tak Pu Zodintluanga
Ralte ka sawm e.

PU ZODINTLUANGA RALTE : Pu Speaker, Member zahawm tak Dr. K.
Pachhunga zawhna, a)-na chhannaah khan, ICT Department-in Mizoram Budget atanga
sum a hmuh zat 2020-2021 chauh kha a rawn sawi a, “2021-2022-ah kan sawrkar hian
ICT Department-ah pawisa a pe lo em ni?” tih kha ka zawt e.

SPEAKER : Zawhbelhna zawt turin a zawhna neitu Dr. K. Pachhunga ka
sawm ang a, a hnuhnung ber a ni ang.

DR. K. PACHHUNGA : Pu Speaker, ka lawm e. Kan hriat angin mobile hi
mitinin kan khawih ta vek a, ‘khawtinin kan khawih’ a tih theih a. Information
Technology-ah nasa takin kan thang a, tower te khawtinah a lo awm remchang lo bawk

a, kan hriat angin Airtel leh Jio Company te an ni a. Hetah hian on/ine exam problem te
pawh kan hria a. “State sawrkar hian eng chen chiah nge kan va control” tih kha sawi
vek a rem lo a nih pawhin, a theih chin kha min hrilh thei se a lawmawmin ka ring.

Tin, “Northeast State dangte hian online exam hi an kalpui ve reng em” tih kha
ka zawhbelhna a ni e.

SPEAKER : A chhang turin a changtu Minister zahawm tak Pu Robert
Romawia ka sawm e.

PU ROBERT ROMAWIA ROYTE, MINISTER : Pu Speaker, ka lawm e.

Zawhbelhnaa a figure ngai chi ho kha rawn inrinlawk vek a har deuh a, ka sawi
vek thei lo a nih pawhin min lo hrethiam turin Member zahawm tak te ka ngen hmasa
duh a.

Member zahawm tak Aizawl North-II bialtu, Dr. Vanlalthlana zawhbelhna, ‘“Pu
Lalduhoma’n 2020-a a zawhnaah chhannaah khan, connectivity te pawh tihbelh zel tum
a ni ang tih a ni a, engnge a hmalakna te” tih kha a ni a. Kan hriat angin
telecommunication te, postal service te, hetiang chi hmanga inbiakpawhna hi State
subject a ni lova, Central subject, Union List-a awm a ni a, “sawrkar tan hian thui tak
hmalak a harsa khawp mai” tih kha ka sawi hmasa duh a. Chu mi ka sawi avang chuan
hemi chungchangah mawhphurhna tlansan zawngin rilru kan pu miah lova, kan
mawhphurhna chin erawh chu kan su ve zel tih ka sawi duh a ni.

A figure hi sawi sual ka hlau deuh hlek a, ziakin Pu Mathlana kha nakinah
mumal zawkin kan inpe thei turah ka ngai a. A chhan chu figure hriat tur a tam khawp
mai a, company hrang hrang leh service provider hrang hrangin District hrang hrangah
hna an thawk a. Chutih mek lai chuan connectivity hrim hrim hi internet a ni emaw,
mobile a ni emaw, universalize vek tum a ni a, chutiang tur chuan central sawrkar-in
hma a la a. Chumi hmalakna kawngah chuan state sawrkar-in hma kan lo lak vena tur
atan hian central sawrkar-in sum cheng khat mah min pe lova, tin, kan lo tih ve chiam
turah pawh a ngailo niin a lang a. Kan lo tih ve erawh chu, lo facilitate a, lo coordinate
a, lo cooperate leh land acquisition tih te a ni a, chungah chuan ‘kan pui ve thin’ tih ka
sawi duh a ni.

Tin, Power Department hi a pawimawh em em a, tower a taka a function theih
nan hian. Chungah chuan Power Department ten theihtawp an chhuah thin a. State
Government ang chuan Power & Electricity Department kaltlang hian connectivity
chungchangah role lian tak kan play ve thung a ni. A thlawn erawh chuan an hmang lo
a, “anni chuan an lei zel a ni” tih kha ka sawi theih ni sela.

Tin, Pu Zodintluanga, Member zahawm takin “Budget sawilan hi 2021 chauh a
ni a, 2021-22-ah budget in nei lo em ni” a tih kha, helai hi ka lo chik lova, he budget
tarlan hi 2021-22 anih zawk ka ring deuh a, rinthu a nih chu. House hi rinthu sawina tur
a ni chiah lo naa, a reference kan department-in a rawn siamah hian 2021-22 budget an
rawn ziak lang zawk a nih ka ring. (PU Zodintluanga Ralte: Pu Speaker, a nih theih
lohna tur chhan chu, he demand kan pass pui che khan Salary & Wages chauh a ni a;
2020-2021 chu a nih hmel a, mahse “a hnuah khan an lo pek belh leh lo em ni” tih kha
a nia ka zawhbelhna chu.)

A lawmawm e. 2020-21-a “nuai 459.27” tih hi a supplementary note-ah pawh
kan department chuan an rawn ziah dan a ni a. “Pek belh leh pek belh loh” tih hi a
zawhnaah hian a awm chiah loh avangin ka hre lova. State Government atang chuan
min pek belh lovin ka hria a. Chutih mek lai erawh chuan Pathian hruaina leh kan Chief
Minister zahawm tak leh nachang hre tak kaihhruainain, kan State Budget atang ni lo
hian kan Budget aia tam daih hi kan hmu a, department lian lo a ni a, thawh viau tak tak
chu a theih loh a, mahse “theihtawp chu kan chhuah ve a ni” tih kha ka sawilang duh
bawk a.

Tin, Dr. K. Pachhunga zawhbelhna, “State dang hian University exam emaw,
Board exam emaw te hi online-in an ti ve reng em” tih kha, information kha kan lo la
chiah lo nain, telephone-in ka theih ang angin ka phone ve a, hman deuhah khan.
Online exam te an han rawt rup rup lai khan, a hminga ICT Minister lo nih ve chuan a
zamawm duh khawp mai a, a committee-ah te kan tel ve chiah si lova. Tin, University
lam chu Central Organisation te a lo nihnaah, onl/ine exam tura thutlukna an han siam
khan ka lo zam ru ve em em a, State hrang hrang te pawh ka lo rawn kual ve a. Ka biak
theih chinah chuan Northeast-ah University exam, exam pawimawh lutuk, a routine
pawh tih danglam leh theih chuan Ioh, connection a fail thut avanga “chumi niah chuan
suan leh mai ang aw” tih theih miah loh ang chi University exam kha online-a ti ve an
awm lovin ka hria a, ka hriat theih chinah chuan.

Hei hian Mizoram a kan connectivity chungchang ah a ni emaw, kan university
te advanced zia te, an ngaihtuahna innovative zia te a tihlan rualin, connectivity-ah
pawh hian a chhe ber kan ni bik lo a ni ang a. “State dang chuan an ti ve miah lo a ni
online exam hi” tih kha ka sawi duh a. Chutih mek lai erawh chuan, he House zahawm
takah hian online exam laia connectivity avanga harsatna awm leh harsatna tawk zirlai
leh an chhungkhat te hnenah pawh hian hriatthiamna he House kaltlangin ka dil a. Kan
control theih chin bak thil thleng a awm ve leh zeuh thin a, eng emaw hlek a thlen
erawh chuan social media lamah kan forward darh nasa thei khawp mai a, kan lo mur
uai uai ve thin a, a pawi kan ti em em a ni.

Thutlukna University leh Higher Education-in an siam lai khan, “kan tlin loh
thutlukna an siamna a ni ang em aw” tih rilruah ka lo hlauthawng deuh thin a. Mahse
Pathian zarah leh kan hotute leh University te tumruhna a zarah online-a University
exam hlawhtling taka conduct ka hriatah chuan “a awmchhun” ka han ti teh ang,
Northeast bikah chuan, an ni hi an chhuanawm hle hian ka hria a. Connectivity avanga
online exam-a harsatna tawk an awm erawh chu a pawi kan ti a ni.

Amaherawhchu, immediate-in kan address ve zung zungin ka hria a. Task Force
te hial kan insiam a, kha lama harsatna an tawh chuan lo pui turin District
Administration lam te, block leh sub-divisional administration lam thlengin ‘“kan
activate a ni” tih kha ka han sawi duh a ni e.

Phullem chungchang kha han sawi tel hram a chakawm viau a, Dr. Mathlana sawi zauh
kha, mahse ka sawi rih lo mai ang e. Ka lawm e.

SPEAKER Starred Question No.2, zawt turin Member zahawm tak Pu
Lawmawma Tochhawng ka sawm e.

PU LAWMAWMA TOCHHAWNG: Pu Speaker, ka lawm e. Local
Administration Department enkawltu Minister zahawm tak chhan atana ka zawhna chu

a) VC House la neilo engzat nge la awm?
b) Tun hnaiah VC House engzat nge sak thar awm?
c) Sak zel tumna a awm em?

d) VC House repair engzat nge?

e) Repairing hi kalpui zel tum a ni em?
SPEAKER : Chhang turin a changtu Minister zahawm tak Pu K. Lalrinliana
ka sawm e.

PU K. LALRINLIANA, MINISTER : Ka lawm e. Member zahawmtak Pu
Lawmawma zawhna (pangaa then a ni a), a chhanna chu:

a) VC House la neilo hi 407 lai kan la nei a ni.

b) Financial Year, 2018-2019 chhunga VC House sak thar zat: 5 Nos;
c) Sak zel tumna a awm e;

d) VC House repair zat : 4 Nos;

“Reparing kalpui zel tumna a awm em” tih kha, Financial Year, 2019-2020-ah
Ministry of Panchayati Raj hnuaia Rashtriya Gram Swaraj Abhiyan (RGSA) Scheme-
ah proposal siam thin niin, Financial Year, 2020-2021 chhung atan Central Govt. in VC
House kan support theih zat tur hetiang hian min pe a ni: A thar 136 Nos. leh repair 95
Nos. Tin, Financial Year, 2020-2021 atana fund hi central-in min pek tlai avangin
tunah V/C House thar 136 Nos. sak leh repair 95 Nos. hi tan tura hma lak mek a ni.

Tin, a zawhna, “V/C House repair engzat nge” tih chhungah khan, Financial
Year, 2018-2019 leh 2019-2020 chhunga RGSA Scheme hnuaia repair tawh zawng
zawng chu 7 Nos. a ni a. Tin, 2020 — 2021 chhung atana Central in min pek zat hi
nichina kan sawi tawh ang khan 95 Nos. a ni a, hei hi tan mai tura hma lak mek a ni.
Tin, “Repairing hi kalpui zel tum a ni em” tiha kha, Financial Year 2021-2022 chhung
atana Central in a thar leh repair min phal sak zat chu, a thar 15 Nos. leh Repair : 50
Nos.anie. Kalawme.

SPEAKER : Zawhbelhna zawt turin a zawhna neitu Pu Lawmawma Tochhawng ka
sawm e.

PU LAWMAWMA TOCHHAWNG :  Pu Speaker, ka zawhbelhna chu — Tuna
LAD Directorate building hi enge a dinhmun? Sak mek nge, sak tura ruahman? Sak
mek lo ni ta se, “engzat man nge” tih a ni e.

SPEAKER : Zawhbelhna zawt turin Member zahawm tak
Dr. Vanlaltanpuia i lo sawm ang u.

DR. VANLALTANPUIA : Pu Speaker, ka lawm e. Minister zahawm tak, LAD
Department changtu hnena ka zawhbelhna chu :

a) Laldenga Park Kawmzawl hi chei that tumna a awm em?
b) VC term kum 5 lo ni ta hi thlak danglam tumna a awm em?
c) Tin, kum 3 atanga kum 5 lo ni ta hi “enge a chhan” tih ka zawt e.

SPEAKER Zawhbelhna zawt turin Member zahawmtak Dr. Vanlalthlana ka
sawm €.

DR. VANLALTHLANA : Pu Speaker, ka lawm e. Inbuatsaih lawk theih nan ka han
sawi muang deuh hlek ang a -

1) Mizoram Finance Commission-in State-owned Tax Revenue atangin 15% hi
Council ho te leh VC hote dawn tur a ni a, chung atang chuan 24% bawr vel hi VC
chan ve tur tih a ni. Chu chu VC-te hi pek (sem) an ni tawh em?

2) PRI, Panchayati Raj Institution hnuaiah hian kan sum dawn te Rural
Development-ah thawh thin a ni a, VC thenkhat hi enzui ngai leh han koh ngai te an
awm thin a. Amaherawhchu LAD lampang ah hian va ngaihven a ngai leh tawh si a. He
thil hi eng tia chinfel chi nge ni ang tih leh, LAD leh Rural Development te hi
amalgamate tumna a awm em? Hmalakna a awm em, tih a ni a.

3) Nikum lama zawhna bawk, Pu Lalduhoma zawhna chhannaah khan, “Gram
Panchayat Development Plan, GPDP-a hmalak mek a ni” tih a ni a. Gram Panchayat
Development Plan-ah hian hma lak a ni a, mi tam tak pawh an buai a, hetah hian mipui
ten an khua ina an mamawh te sawi theihna hawn tur tih a ni a. He thil hi kan buai deuh
mai mai nge, “hma lak tak tak tumna a awm em” tih kha kan zawt belh a ni e.

SPEAKER : A zawhbelhna-te a theih ang anga chhang turin a changtu
Minister zahawm tak Pu K. Lalrinliana ka sawm leh e.

PU K. LALRINLIANA, MINISTER : Pu Speaker, zawhna neitu Pu Lawmawma
zawhbelhna, “LAD Directorate building hi sak mek a ni em, Engzat man nge” tih kha,
hei hi sak mek a ni a, MINECO Khatla-ah hian sak mek a ni. Tunah hian 6 crores
pawisa kan nei a, 70% vel kan thawk zo tawh a, contractor hi cheng nuai 130 vel
pawisa pek a ni tawh a, kan zo tep a ni. Ramhlun-ah sawn DLA Office an va fin rawih
a, a chep em em mai a, tunah hian a thar sakna tur ruahhman niin kan sa a ni.

Dr.Vanlaltanpuia zawhna, “Laldenga Park, Kawmzawl hi hmalak that tumna
awm em” tih kha, tunah tak hi chuan ruahmanna siam engmah kan la nei lo a ni.

Tin, “VC term kum 5 a lo ni ta hi tih danglam tumna a awm em” tih kha, tunah
chuan tih danglam tumna kan nei hrih lo. Tin, “VC term kum 5 alo nih chhan hi enge
ni” tih kha, hei hi Panchayati Raj Ministry-in India ram pumpuiah kalpui tura atih a ni
a, a khai rual zawka kan kal theihna leh mipui rorelna tha zawka kan kal theihna tura
tan an lo ruahmanna hi India ram pumpuiah State tin te ti tura min duh angin sawrkar

hmasa atang tawh khan kalpui niin, tun thleng hian kan la kalpui a, a bak tih danglam
tumna hi a awm hrih lo a ni.

Tin, Dr. Vanlalthlana’n PRI chungchang a zawhna, “Rural Department-ah
pawisa thawh thin a ni em” tih niin ka hria a, ka hre sual em aw, ka hre lova Pu
Speaker; hei hi a hranpaa Rural Department-a thawh thin a awm em em lova,
amaherawhchu inkungkaihna, ka chhanna hmasaa sawi tawh ang khan, eng eng emaw
hi chu a awm nual a, tunah hian a zavaiin sawi dawn ila kan sawi vek thiam loin ka ring
a. RD nena inkungkaihnaah hian Village Council ten kan hman tangkai tur atan
BNRASK Hall te pawh sak a ni a, VC te pawhin an hman tangkai hle a ni. Tin, Village
Council House-ah te pawh hian an hmang a, chutiang chuanin kan hmang tangkai em
em a ni.

Tin, “LAD leh RD amalgamate tumna a awm em” tih kha, tunah hi chuan a
hranpaa tumna a awm ka la hre lo. Chu chu ka chhan theih dan ni se.

Tin, Gram Panchayat Development Plan chungchang kalpui dan zawhna kha,
hei hi kan kalpui tha viauin ka hria a. Tun 15" Finance Commission sum hman turah te,
Mizoram State Finance Commission sum hman tawhah te, Excluded Area Fund sum
kan neih kan hman danah te pawh hian “tha takin Village Council-te hian an kalpui tur
a ni” tih hi kan duh dan a ni a, “An kalpui tha em” tih hi kan zawh tam ber a ni.
(SPEAKER : Zawhna & Chhanna hun a tawp a; kan chhan zawhtir law law dawn em?
Aw le, chhang zo law law rawh le.)

Pu Speaker, mipui rorelna leh hmalaknain Village Council ten an kalpui ngei a
ngaih avang hian, keini a enkawltu LAD pawh hian theih tawkin an tih leh tih loh hi
kan enthla reng a. Department lam pawh hian an kal velnaah pawh chutiang chuan
“zawt thin rawh u” tih te, tin kei ngei pawhin “an ti thin em” tih hi mipui min rawn
dawrtute hnenah hian ka zawt thin a. Chutiang chuan tha takin kan kalpui chuan ka hria
a ni. Kha zawng kha Pu Speaker, ka chhan theih a ni e. Ka lawm e.

SPEAKER Aw le, Zawhna & Chhanna hun a zo a. Hei, Panel of Chairmen

PU LALDUHOMA : Pu Speaker, vawiina kan programme tur hi zan dar 9:30 hnuah
ka dawng a. Hei, Budget Session-te, Demand Discussion-te kan han neiha zan dar 8:00
te kan han thlen hi chuan kan dawng hma thei lova ka hrethiam a. A ni khatna a ni a hei
hi, priority kan pe tawk lo nge ni, “vawiinah hian eng zawhna nge lo chhuak dawn, eng
Bill nge lo lut dawn” tih hre lovin nizanah khan dar 9:00 hnu lam thlengin kan awm a
ni. Dik chiah chuan tlaiah te khan hmuh kan beisei tawh a ni. “Inpuahchahna tha
member-te hian nei lo se min ti nge ni” ka ti hial a ni. Kha kha tun hnuah thleng tawh lo
se a tha hlein ka hria.

SPEAKER : A lawmawm e. Member-te ka han chah ve thung duh che u a. In
inang lova., “15 clear day a awm tur a ni” tih kan hre tlang vek a. Min rawn dil nawn
leh te in awm a. Khatiang khan tlai deuhah, in zahawm si a, lo pawm leh te pawh a
awm ve bawk a. Kha vang khan Department lam pawhin khati chung chung khan an
rawn chhang niin ka hria a, an rawn chhang tlai hret bawk a. Hmanniah CS hovin, “Hei
hi rawn tirang thin teh u” kan ti a, chulai te chu kan harsatna a ni. Member-te ka han

chah nawn leh teh ang che u. Session hi hma deuhin kan puang a, in zawh duh kha ni
15 clear day chhungin han thehlut thin ang che u aw.

Tichuan, Panel of Chairmen hi a hranpain kan siam hman lova, a hmaa mi kan
ring a. Chungte chu Member zahawm takte:

1. Pu Nihar Kanti Chakma;

2. Pu Lawmawma Tochhong;
3. Pu H. Biakzaua;

4. Dr. Vanlalthlana te an ni.

Tunah chuan Laying of Papers-ah kan kal leh nghal mai ang a. Pu
Zoramthanga, Chief Minister zahawm takin “The Report of Comptroller and Auditor
General of India on Finance Accounts, 2019-2020 (Volume-I & II and Appropriation
Accounts, 2019-2020 in respect of Government of Mizoram” tih chu House
Dawhkanah rawn /ay turin i lo sawm ang.

PU ZORAMTHANGA, CHIEF MINISTER : Pu Speaker, i remtihna leh House
remtihnain he House dawhkanah hian, “The Report of Comptroller & Auditor General
of India on Finance Accounts, 2019-2020 Volume-I & II and Appropriation Accounts,
2019-2020 in respect of Government of Mizoram™ hi a copy ka rawn /lay e.

SPEAKER : A copy kha han sem ula. Awle, kan chan kim chuan Pu
Lalchamliana, Minister zahawm tak a awm lova, a aiawh turin Chief Minister zahawm
tak a authorised a. Tunah Paper Lay-ah kan kal ang a:

1) The Notifications issued under the Mizoram Goods & Services Tax Act, 2017
(w.e.£3.3.2021-9.7.2021); leh

2) The Mizoram Private Placement Agencies (Regulation) Rules, 2017 te /ay turin
ilo sawm ang.

PU ZORAMTHANGA, CHIEF MINISTER : Pu Speaker, i remtihna leh he
House remtihnain he House-ah hian, heng copy: -

1) The Notifications issued under the Mizoram Goods and Services Tax Act, 2017
(w.e.£3.3.2021-9.7.2021); leh

2) The Mizoram Private Placement Agencies (Regulation) Rules, 2017 te hi House
dawhkanah ka rawn /ay e.

SPEAKER : A copy kha han sem ula. Kan chan kim chuan Presentation of
Reports-ah kan kal ang a.

Business Advisory Committee hi Ni 24.8.2021 (Thawhlehni) khan kan han
thukhawm a. Vawiin atanga tan kan Session tur hi kan han duang a ni a. Tin, hei hi
Bulletin Part II-ah kan rawn sem chhuak vek tawh a. Committee Report hi House-ah ka
rawn present a ni.

SPEAKER : A copy kha han sem nghal ula. Kan chan kim chuan, tunah
chuan Motion for Election to Financial Committee-ah kan kal ang a. Kan hriat angin
thla 30 a ni a, Financial Committee member-te hun chhung hi; an hun a lo tawp ve
dawn ta a, Financial committee 4 kan nei a ni.

Tin, kan hriat angin a thlana thlan thin anih avangin dan angin a kal leh ang a.
Tunah Pu Vanlalhlana, Chairman, PAC Financial Election PAC chungchang rawn
move turin ka sawm e.

PU VANLALHLANA : Mr. Speaker Sir, my Motion is, “that the members
of this House do proceed to elect in the manners required by Sub-rule 1 of Rule 202
read with Rule 250 of the Rule of Procedure and Conduct of Business in Mizoram
Legislative Assembly should to serve as members of the Public Accounts Committee,
Mizoram Legislative Assembly for the period of 30 months”. Thank you.

SPEAKER Tunah member zahawm tak Dr. K. Pachhunga, Chairman,
Committee on Estimates ka sawm ve leh e.

DR. K. PACHHUNGA :  Mr. Speaker Sir, with your permission, Motion in regard
to Election to Financial Committee is, “that the members of this House do proceed to
elect in the manners required by Sub-rule 1 of Rule 202 read with Rule 252 of the Rule
of Procedure and Conduct of Business in Mizoram Legislative Assembly to serve as
members of Committee on Estimates, Mizoram Legislative Assembly for the period of
30 months”. Thank you.

SPEAKER : Tunah Public Undertaking Chairman zahawm tak Pu
Ramthanmawia ka sawm e.

PU RAMTHANMAWIA : Thank you, Sir. My Motion is, “That the members of this
House do proceed to elect in the manner required by Sub-rule 1 of Rule 202 read with
Rule 254 of the Rule of Procedure and Conduct of Business in Mizoram Legislative
Assembly to serve as members of Committee on Public Undertakings, Mizoram
Legislative Assembly for the period of 30 months”. Thank you, Sir.

SPEAKER : A lawmawm e. Pu L. Thangmawia, Member zahawm tak
Chairman, Committee on Local Fund Accounts ka sawm leh e.

PU L. THANGMAWIA : With your permission, Pu Speaker, I move “that
the members of this House do proceed to elect in the manners required by Sub-rule 1 of
Rule 202 read with Rule 250 (b) of the Rule of Procedure and Conduct of Business in
Mizoram Legislative Assembly to serve as members of Committee on Local Fund
Account, Mizoram Legislative Assembly for the period of 30 months”. Thank you.

SPEAKER : Awle, kan Financial Committee Chairman zahawm tak takte
rawn move kha kan rem ti tlang em? A lawmawm e, kan rem ti e. Nomination leh a tih
dan tur hi Bulletin-ah nakinah kan rawn sem leh dawn nia. Tunah chuan Legislative
Business-ah kan kal leh ang a.

Vawiin hian Government Bill sawi ho tur kan nei a, a Bill copy-te pawh kan
rawn sem tawh a. “The Mizoram Goods & Services Tax (Amendment) Bill, 2021 hi a

Bill neitu Minister zahawm tak Pu Lalchamliana a awm loh avangin kan Chief Minister
zahawm tak ka sawm ang a. Tunah introduce dil turin i lo sawm ang.

PU ZORAMTHANGA, CHIEF MINISTER :  Pu Speaker, i remtihna leh he
House remtihnain, “The Mizoram Goods & Services Tax (Amendment) Bill, 2021 hi
House-a introduce ka rawn dil e.

SPEAKER : CM zahawm takin introduce a rawn dil a, kan phal sak em?
Awle, kan phal sak chuan tunah rawn introduce se la, sawi ho tura move turin ka sawm
nghal e.

PU ZORAMTHANGA, CHIEF MINISTER : Pu Speaker, i remtihna leh House
remtihnain, “The Mizoram Goods & Services Tax (Amendment) Bill, 2021 hi House-
ah ka rawn introduce a. Tichuan, nangin min phal sak angin he Bill hi sawi ho turin ka
rawn move dawn a, nge ni, kan sawi nghal dawn em ni?(SPEAKER: Aw, ti khan move
nghal mai rawh le.)

Pu Speaker, “The Mizoram Goods & Services Tax (Amendment) Bill, 2021 hi
Amendment Bill a ni a, hei hi kan sawi ho tura ka rawn move chu a ni a, a copy pawh
kan nei theuh ang a. A original tak kha chu kum 2017-ah “The Mizoram Goods &
Services Tax, 2017” January Ni 1, 2020-a an amend thleng khan a copy pawh kan nei
a. Khata tang khan sawrkar laipui-in he Goods & Services Tax, Act hi a khat tawkin
amend a ngai ve reng mai a. Amaherawhchu, chu amend-a chu anmahni in Central
atangin an rawn ti a, “chu state-ah te chuan hman nghal tur” tihna a ni lo a, state-in
khami anga kan lo amend ve kher kha a ngai a.

Tin, kan han tih dan phei chuan, he amendment a lo kal hian rang taka hman a
nih theih nan state tin ten an session hmasaah heng hi “an amend ve tur a ni” an ti a,
chu chu min phut dan pawh a ni a. Chutiang chuan he kan Act amendment turah hian
hlawm khatah zuk telh thar, zuk insert tur sub-section or section hmun 5 laiah a awm a.
Tin, omit tur, “hei hi chu a ngai tawh lo €” ti a kan paih tur hi sub-section or section 6
lai a awm bawk a.

Tin, a thlakna (substitute) tura tih hemi a rawn rawtna hi sub-section leh hemi
section ka han sawi hran deuhna chu, a then chu section hnuaiah sub-section a awm
avangin khamiah khan 10 lai a awm bawk a. Tichuan, helai Goods &Services Tax
amendment hi Official Gazette-a publish a nih Ni atanga hman tan nghal tur a ni a. Tin,
heng Provision of the Act-in a ken, a hranpaa publication Ni hran awm ngai chi leh a
tul a nih chuan chung chu a hranpaa publish a nihna “chu mi Ni atang chuan effective a
hman tur a ni e” tih a lo lang bawk a.

Tichuan, khata kan hmuh ang khan amendment section 7, a serial-a amendment
a rawn dahah chuan, 2-na kha insert thar ngai zinga mi a ni a. Chu ta tel thar ngai chu
ka chhiar vek lovang a, a copy pawh kan nei a, a sei deuh hlek a, a rei lutuk ang e.

Tichuan Section 7, Serial No. 2 hi insert thar tur a ni a. Tin, Section-16, Serial
No.3-ah khan insert tur a ni bawk a. Chu chu heta kan han tarlan ‘a’ leh ‘a(a)’ te kha an
ni a.

Tin, Amendment Section 35 kha chu paih (omit) tur a ni ve thung a. Chu chu
Serial No.4 keimahniah kha chuan a ni a. Tin, Section 44 kha chu substitute, “hemi
hmang hian a awm sa kha thlak tur a ni e” tih a ni ve thung a. Chutah chuan Serial
No.5-ah khan a thlakna tur, a thu pawh sei deuh tak a rawn dah bawk a, Annual Return
chungchang thu ah a ni a.

Tin, Amendment Section 50-ah pawh khan substitute (thlakna) tur awm sa kha,
“hei hian Section 50 kha thlak tur a ni ¢” tiin khatah khan a rawn then leh a. Tin,
Amendment Section 74 amendment-ah chuan Serial No. 7 pawh kha a substitute
(thlakna) tur tlemte a rawn telh bawk a. Tin, chu lovah chuan Amendment Section 75,
Amendment Serial No.8 kan neihah khan insertion, telh thar tur a rawn ti leh a. Tin,
Amendment Section 83, Amendment Serial No.9-ah khan subsitute (thlakna) tur a rawn
dah leh a, chu chu Section 83-ah khan kan hmu a. Tin, Amendment Section 107,
Amendment Serial No.10-ah khan insertion (thunluh thar tur) ngai a rawn zep leh a.

Tin, Amendment Section 129, Amendment Serial No.l-ah khan substitute (a
thlakna tur) paragraph hnih lai a rawn dah leh bawk a. Tin, paih tur erawh chu Section
129, sub-number 2-a sub-section 2 hi “omit tur a ni €” tih a rawn ziak tel bawk a. Tin,
sub-section 3 ve thung erawh chu a substitute (a thlakna) tur a rawn dah a. Sub-section
4-ah pawh khan substitute (a thlakna) tur a rawn dah leh a. Tin, sub-section 5-ah khan
sub-section 6-a lo awm sa kha “hei hian substitute tur a ni €” tiin a rawn dah leh a.

Tin, Amendment Section 130-ah khan substitute tur a rawn dah leh a. Khatah
pawh khan pahnih, ‘a’ leh ‘b’ a rawn dah a, ‘c’ erawh chu “omit tur, a ni €” tiin a rawn
dah bawk a. Tin, Amendment Section 151-ah khan “substitute tur a ni €” a rawn ti a.
Tin, Amendment Section 152, Amendment Serial No.14-ah khan omit tur a rawn ti a ni
a. Khatah khan sub-number 1-na ‘a’ leh ‘b’ kha omit tur a ni a, 2-na erawh chu thun
thar (insertion) tur a rawn dah leh a.

Tichuan, a hnuhnung ber ah Schedule 2-na a rawn dah erawh chu ‘Schedule 2
of the Principal Act’-a paragraph 7-na hi paih tur a ni. Tin, a paihna tur pawh hi “I*
July, 2017 a effective date tur a ni e” tiin a rawn dah a.

Tichuan, heng te hi a tam ber chu Central rawn tih anga kan zuina, keimahniin a
remchang anga kan lo tihna kha a ni a. Eng pawh ni sela, heng section te te leh sub-
section te te a thlakna a rawn tih hi a technical khawp mai a, zuk hriatthiam kim pawh a
harsa a. Amaherawhchu, a tlangpuia kan han chu 2017-a an han siam kha a ni a. A hnu
2019, 2020, 2021 han kal chho kha covid-in khawvel leh India ram zawng zawng min
tibuai ta em em mai a, Goods and Services Tax hman dan turah khan min ngaihnathiam
kan ngaihna lai kha a tam ta em em mai a. Chuvangin, chu nena inmil turin heng
amendment hi central-in a rawn duan, keini pawhin a tlangpui a kan lo zui tur
thil te a ni.

Chuvangin he ka rawn move-na hi kan member zahawm tak ten tul an tih angin
min lo sawi sak sela. Tin, hei pawh hi Mizoram-in kan hman ngei tur a ni a, central
lamin an rawn duanchhuah leh guideline a rawn pek a ni. Chuvangin vawiinah hian hei
hi kan ngaihtuah khawma, member zahawm tak ten min sawipui turin ka rawn ngen a
ni e. Pu Speaker, ka lawm e.

SPEAKER : Kan Chief Minister zahawm tak hnen atangin kan ngaithla a. He
Amendment hi kan hriat angin 28™ March, 2021-ah President of India in Assent a pe
chauh a. GST Council-in State tin te hmang ve turin a rawn ti hlawm a, chu chu a lo
luhna chhan a ni a. A Minister, kan CM zahawm takin a rawn sawifiah a.

Kan sawiho tawh ang a, mi pakhat minute engzat nge kan inpek leh ang? Anih
chuan minute 5 inpe ila, a sawi tur nei zual, tul zual deuh te chuan pel se ti ila. Tin,
Group Leader te kha minute 10 kan pe ang a. Tunge han sawi hmasa ang le? Awle,
Member zahawm tak, Member hlui, thar leh ta, Pu Lalduhoma ka sawm e.

PU LALDUHOMA : Pu Speaker, ka lawm e. He kan Amendment hi House Leader
zahawm takin a rawn move a. A dan hlui atanga dan thara min luhpui dan, thil lo
danglam ta te, a chhan te min hrilh dawn emaw ka ti a. “Dan hluiah kha chuan chutiang
a ni a, dan tharah hi chuan tiang chuan tih danglam a lo ngai ta a” tih kha min hrilh
dawn emaw ka ti a. “Helai hi paih tur a ni a, helai hi khung belh tur a ni a” tih kha a ni
ta vek mai a, a technical em em mai a. “Tabithi hming awmzia chu Dorki a ni” tih ang
vel a niin ka hria a, a chiang chuang lo khawp mai a.

Chuvang chuan, he amendment kan pass tura hi, he kan han tihdanglam tak hian
“eng angin nge a hlui nen khan a dang lama, engnge a nghawng dawn” tih pawh hre
chiang chuang lovin kan nuai liam mai dawn ni tain ka hria a. GST hrim hrim hi Pu
Speaker, tax resume thar India ram pumpui min luhpui a, National tarmit atanga thlir
chuan “uniformity a siam a, a lawmawm khawp mai” an ti ang a, amaherawhchu keini
tribal bik sumdawnna thila inhung, inner-line permit system-in a vena te tan hi chuan
GST hi assimilation-a min hnuk luttu, kan inhumhimna bang enge maw zat rawn
thiattu a nihna lai a awm ta zeuh zeuh a. Online-a tih alo ni bawk si a, kan dang hlei
thei ta lo chu a ni ber mai a, tihngaihna a awm chuang lova. Chuvangchuan kan hnam
nihna, Mizo hnam identity leh kan kalphung, kawng engkima humhim kan tulna lakah
erawh chuan GST hi chu kan tan chuan “hmanraw tha lo tak a ni” tih hi chu kan chiang
theuhin ka ring a. Engpawhnise, tihngaihna vak a awm chuang si lova, kan hman mawp
mawp a ni mai a. Tichuan, tunah Central-in an amend ta a, a dungzui chuan kan tih ve a
ngai ta a ni mai a, tih dan dang kan nei lova, pumpelhna dang kan nei bawk lova,
Central-in a amend ang ang, “hetiang hian tih tur, helai hi paih a, helai hi thun belh a,
helai hi a thar thun tur” tih ang zawng zawnga kha thuawih taka kan lo tih ve mai hi a
ngai ta a ni. Chuvang chuan han sawi vak ngaihna pawh a awm lova, pass mai te pawh
kha ka han rawt nghal ni teh se. Ka lawm e.

SPEAKER : Tunge sawi leh ang? Deputy Chief Minister zahawm tak Pu
Tawnluia ka sawm e.

PU TAWNLUIA, DEPUTY CHIEF MINISTER : Pu Speaker, tawi tein; kan
House Leader, Chief Minister zahawm tak khan vawiina kan subject, Mizoram Goods
& Services Tax Amendment Bill, 2021 kha a tlangpuiin a rawn sawifiah tawh a.
Vawiinah hian a changtupa ber Covid avangin a lo kal theih loh avangin kan House
Leader-in ti hian a rawn move a, a sawi fiah thawkhat hlein ka hria a.

Tin, GST hi keini ina kan duhthusama kan lo siksawi theihlohna chin hi a awm
a. India ram pumah chhiah pek dan, he Goods & Services Tax bikah hian uniformity a
awm theihna tura rawn siam chhoh a nih thu kan hria a. A tirah party hrang hrang

pawhin GST hi kan zir vekin ka hria a, kan duh dan ang chu a nilo tih chu kan chiang a
ni. Amaherawhchu uniformity a awm theihna tura hetianga an rawn tih si chuan, kan
duh loh lai emaw kan duh lai emaw han rawt viau tur chuan harsatna chin chu a awm a
ni. Amaherawhchu tunah hei chen kan kal tawh hnuah, heti hian amendment an rawn
siam a, “ti hian lo siam rem ve rawh u, nangmahni State-ah” tih kha a ni a. House
Leader zahawmtak khan fel deuhin (point 10 chuang niin ka hria) a rawn sawi chhuak
kha a ni a.

Tichuan, he Amendment Bill-ah hian Financial Memorandum, kan Minister,
Taxation Department changtuin a rawn sawi ang khan financial burden a hranpaa
phurrit min rawn thlenna tur lam a awm lova. GST hnuaia Tax Registration
chungchangah “administration felfai zawk a awm theihna tur a ni e,” tiin kan Minister
khan a rawn ziak a, kan hmu a. Tin, mitinin GST kan zawm that theih zawkna turin
heng hi ruahman a ni a, chubakah chuan hei hian revenue, “sum tam zawk a rawn phur
chhuak dawn e,” tih kha a rawn tarlang a. A changtu Minister pawhin a rawn zir chian
tawh hnua House-a a rawn pharh pawhin, “harsatna lutuk awm lova, hlawkna leh
administration-ah felfai zawka kal theihna tura ruahmanna a ni e,” a rawn ti a.

Chutiang chu a nih avangin, vawiinah hian kan tan pawh pass hrehawm lo turah
ka han ngai a. Hmanniah khan a copy hi a chhiar duh tan chuan Pu Speaker, kan kawl
thlap tawh a ni. A chhiar duh, a chhiar peih tan leh a awmzia zuk zir tum tan chuan hun
kan neiin ka hria a. Amaherawhchu kan zavaiin kan chhiar tawh vek hnuah han sawiho
tura kan inbeisei laiin, “chhiarna hun a awm lo” tih ang zawng kha chu member ten kan
sawi loh tur niin ka ring a. Mahni hun neih anga chhiarna hun a awm theihna turin
Assembly office-ah a copy kan nei a ni.

Tichuan, Amendment Bill, “The Mizoram Goods & Services Tax Amendment
Bill, 2021 House Leader zahawm takin a rawn putluha hi, lungrual taka kan pass mai
hi kei pawh a thain ka hria, Pu Speaker.

SPEAKER : Tunge sawi leh ang, in inkian nge ni a; “a tha, a lawm” in ti nge,
kan wind-up tir mai dawn em ni? A nih leh kan Chief Minister zahawmtak sawm ila,
sawi belh ngai a ni emaw, a rem rem te pawh rawn sawi leh se, tin, pass rawn dil nghal
turin ilo sawm ang.

PU ZORAMTHANGA, CHIEF MINISTER :  Pu Speaker, ka lawm e. A tira ka
sawi kha chu House-in kan discuss theih nan a ruangam pui ka rawn phawrh chauh a ni
a. Han sawi vak dawn khan a copy kan nei vek a, “hei hi hei hian thlak ni se, hei chu
paih ni se, hei hi chu hei zawk hian” tih kha a ni mai a. Chuvangin a tlangpui thu kha a
ni a, House-in kan sawi khawmna tura a hmawr ka rawn hawngah ka ngai a. Tin, a
hmawr kan hawn bakah han sawi dawn hian kan member zahawm tak ten a an sawi ang
khan pass lo thei dinhmunah pawh kan ding lova. Central-in min rawn tuk ve, India
ram zawng zawngin a kan neih tlan tur, Session hmasa berah lo pass hram tura an tih
kan nih avangin kawng dang vak pawh a awm lova.

Amaherawhchu a tlangpui kan han inhrilhfiah thuak thuak a, detail zawk chuan
ka sawi ang khan a original, heta a Dan pui ber copy lian tak kha a hma daih atangin
kan nei tawh a. Tin, a siamthatna tur nichina kan sawi ang khan a hma daiha tangin min
pe vek a, kan ching kan ching tawh a, kha kha kan member zahawmtak ten in neih vek

tawh, han chhiar chhuah leh vel kha hun a hek mai mai e tih avangin, a text kha chu ka
rawn chhiar chhuak lova, a inthlak dan, “hei hian hei hi a thlak a ni; hei hi chu paih a
ngai a ni” tih te, Central-in a rawn rawtna anga tuna kan amend dan tur kha ka rawn
chhawp chhuak a ni.

Kan sawi tak ang khan July Ni 1, 2017 atang khan Goods & Services Tax hi
hman tan a ni a, tichuan central-ah te, State leh UT-ah te mahni thuneihna huam chhung
theuha hman tura duan a ni a.

Tin, central sorkar hian Goods & Services Tax Act, 2017 hi a keng kawh a,
State leh UT zawng zawng ten Goods & Services Tax Act, 2017 chu mahni thuneihna
huam chhung theuhah an keng kawh ve thung a. A tlangpuiin a kalphung a in ang vek
a, Mizoram-ah pawh State leh UT dangte rualin he amendment hi 2017-a kan neih sa
siamthatna tur central-in a rawn chhawp kha min rawn pe a, chu chu tuna kan han en
tlan hi siamthat tura kan rawn rawtna a ni.

Tichuan, he Mizoram Goods & Services Tax Amendment tak hi Finance Act,
2021 India President-in March Ni 28-ah a lo pawmpui tawh a ni a, chu chuan Central
Goods & Services Act, 2017-a amendment 14 siamthat tur a siam a, a zulzui hian GST
Council chuan state tin te hnenah mahni state bilin GST Act chu amendment siam turin
a rawn ti a. Chutiang chuan Legislative assembly session neih hmasak berah pawh pass
tura min hrilh angin kan han phawrh ta a ni.

Hengah hian section 13 a awm a, sub-section te nen chuan 14 angin a sawi theih
a. GST Act hrim hrimah hian section 168 hi amend ni mahse state GST Act-ah chuan
amend a ngai ve lo thung a. Amaherawhchu, amend tura kan han tih, nichina kan han
sawi takah khan section 7-na in a han tiha kha chu supply chungchang thua a siam
thatna tur a ni. Section 16-na ah kha chuan a tax ‘credit input’ claim dan tur condition
leh eligibility chungchang thu kha a ni.

Tin, Section 35-naah khan ‘Account leh Records’ dang chungchang thua
siamthat ngai lai tha zawka an hriat chungchang thu an rawn ti bawk a. Tin, section 44-
na khan ‘Annual Return’ chungchang an rawn sawi a. Section 50-naah khan ‘tax pay
delay’ avanga a interest kalpui dan tur a rawn sawi bawk a ni. Section 74-naah khan,
“determination of tax not paid or short paid or erroneously refunded or input tax credit
wrongly availed or utilized by reason of fraud or any willfully statement or suppression
of facts” a ti a, chung ho siamthatna atana section74-na kha duan a ni. Section 75-naah
kha chuan tax kan determine dan tur general provision a rawn sawi a, Section 83-naah
khan case thenkhata revenue protect dan tur provision kha a rawn sawi leh a.

Tin, Section 107-naah khan appellate authority-a appeal dan tur siam
danglamna a rawn sawi leh a. Tin, Section 129-naah khan detention chungchang bakah
goods leh conveyance transit, (phur kual velna) chungchanga man theihna dan leh a
release theihna dan leh detain dan a rawn sawi leh a. Tin, section130-naah khan penalty
chungchang, bungrua man leh a phurhna dan, confiscation chungchang thu a rawn sawi
leh a. Tin, Section 151-naah khan statistics collection atana thuneihna (power) pekna
chungchang thu kan amendment-ah khan a rawn sawi bawk a. Tin, Section 152-naah
hian information chungchang thuah sawi tur leh sawiloh tur chin, public-a puan tur leh

puanloh tur chin te nen lam ‘bar on disclosure of information’ chungchang a
rawn sawi a.

Tichuan, heng hi section tin a tlangpuia kalpui kha a ni a, engti chiahin nge a
danglam tih chu a copy kan nei vek a han chhiar chhuah leh pawh kha a ngai chuang
lova, a tam ang reng si a. Kha kha a tlangpuia ka zuk sawi chu a ni.

Tin, khawvel pum huapa kan buaipui Covid-in kan sumdawnna kawngah
harsatna nasa tak min siam a, chung kan harsatnate min hriatthiampui tur leh min
ngaihnathiampui tura kan dil angin GST Council chuan kawng hrang hrangin a relax ta
a, chu chu hetah hian an rawn telhna a ni a. Hei hian sumdawngte harsatna pawh nasa
takin a sut kian sak theih kan beisei a ni.

Tichuan, hetiang karah hian Taxation Department pawhin theih tawp chhuahin
tan a la a, kumin Financial Year (April - August) thla 5 chhung khan tax hmuh tawh hi
vaibelchhe 350.74 a ni a, kum khatah hemi ang rate-a an kal theih chuan vaibelchhe
700 leh 800 inkar chu keimahni ram chhungah tax pawh kan hmu ve theih a rinawm a.
Boruak a lo ziaawm phei chuan hei aia tam pawh kan hmuh theih kan ring a ni. Tin,
department hian target a neih pawh a khum tha khawp mai a, chuvangin Taxation
department hi Covid avanga hriatthiamna tura amendment central-in an rawn tih,
keiniin kan lo pass leh turah pawh hian hengte hmang hian nakinah department-in hma
a han la ang a, a ni lo berah pawh vaibelchhe 700 atanga 800 chho vel a hmu turah ngai
ila, chu chuan kan harsatna pawh nasa takin min sut kian sak kan beisei a ni.

Engpawh ni se, he rules notify tur hi tam fe a awm a, central lamin a rawn tih tur
te, keini lamin kan tih tur, keimahni state ina kan notify tur te pawh a awm a.
Amaherawhchu central tih tur hi a tam a, notification 20 lai siam tur a nei a, state ina
kan tih tur hi chu 5 emaw lek a ni.

Tichuan, Pu Speaker, tuna ka han sawi ang khan Covid-in min tihbuaina te, tin,
2017 atang khan kum tam a lo liam ta a, hei hi India ramin development lo thang zeal
Goods & Services Tax kan hman dan te; kan thil phur intawlh kual dante thlaka, tunah
phei chuan internet system khawvelah kan kal tak avanga tihdanglam ngai tam tak te;
tin, a pawimawh berah chuan Covid-in min tihbuai hun chhunga kan tih theihloh
inhriatthiamna tur te, chung atana keimahni pawh kan in adjust dan turte ngaihtuah
chungin he Goods & Services Tax (Amendment) Bill hi rawn siam leh rawn put luh a
ni. Kan ram tan pawh a thawktute’n an thawh nana tangkai leh tha nia an hriat angin an
lo siam fel a. Tin, Dy. Chief Minister-in a sawi ang khan, pawisa ngaihbelh tur chi
pawh a ni lova, tam tak a thawhchhuah belh zawk kan ring a. Chuvangin, he House
zahawm tak hian, ‘Mizoram Goods & Services Tax (Amendment) Bill, 2021” hi kan
ram tana thil mamawh, thil tul leh tangkai tak a nih avangin lungrual taka min pass pui
turin ka dil a ni e. Ka lawm e.

SPEAKER : Awle, kan Chief Minister zahawm takin, ‘The Mizoram Goods
& Services Tax (Amendment) Bill, 2021’ chu House-ah pass pui turin a rawn dil a.
Tunah kan buk ang a, pass rem ti apiangin ‘remti’ ti rawh u le. (MEMBER-TE: Remti)
Remti lo kan awm chuan, ‘remti lo’ ti rawh u le. Awle, tunah chuan ‘The Mizoram
Goods & Services Tax (Amendment) Bill, 2021° chu House-in lungrual takin a pass ta
ani.

PU ZORAMTHANGA, CHIEF MINISTER : Pu Speaker, ka lawm e.

SPEAKER : Awle, vawiina kan business chu kan zo ta a, naktuk, September
Ni 8, 2021 chawhma dar 10:30-ah kan thukhawm leh dawn nia.

Sitting is adjourned. (12:28 PM)



